
Aya 51 - 60: Wageni Wa Ibrahim

Na watanabahishe kuhusu wageni wa Ibrahim.

Maneno haya anaambiwa Muhammad (s.a.w.) na wanotanabahishwa ni waja wa Mwenyezi Mungu

waliotajwa katika Aya iliyotangulia. Wageni wa Ibrahim ni Malaika waliokuja kwake.
Walipoingia kwake wakasema: “Salaam,”

Waliingia kwake wakamsalimia naye akawarudishia salaam; kama ilivy- oelezwa katika Juz. 12: “
(11:69).

Akasema: “Hakika sisi tunawaogopa.”
Kwa sababu aliwaletea chakula wakakikataa.
Wakasema: “Usiogope. Sisi tunakubashiria (kupata) kijana mwenye ujuzi, ambaye atakuwa na

shani.

“Na tukamabashiria Is-haq, nabii miongoni mwa watu wema.” (37:112).
Akasema: “Mnanibashira na uzee umenishika! Basi mnanibashiria kwa lipi?”

Ibrahim hakuyasema haya kwa kutilia mashaka uwezo wa Mwenyezi Mungu wala kukata tamaa na
rehema ya Mwenyezi Mungu; bali ni kwa kusisitiza ili atulie.

Wakasema: “Tunakubashiria kwa haki, basi usiwe miongoni mwa wanaokata tamaa.”

Malaika walidhani kuwa Ibrahim ni katika wanokata tamaa kutokana na swali lake. llifaa wadhanie hivyo,
lakini Nabii Ibrahim aliikana dhana yao hiyo Akasema:


https://www.al-islam.org
https://www.al-islam.org/
https://www.al-islam.org/node/26954

“Na ni nani anayekata tamaa na rehema ya Mola wake isipokuwa wale waliopotea.”

Kauli yake hii ni dalili mkataa kuwa yeye hakuuliza kwa kutilia shaka wala kukata tamaa; bali ni kusisitiza
na kuthibitisha. Mahali pengine alisema: “ Lakini upate kutulia moyo wangu.” Juz.3 (2:260).

Akasema: “Nini kusudio lenu enyi wajumbe?”
Yaani ni jambo gani muhimu mlilotumiwa zaidi ya bishara mliyonipa.

Wakasema: “Hakika sisi tumetumwa kwa kaumu ya wakosefu ambayo ni watu wa Lut isipokuwa

familia ya Lut hakika tutawaokoa wote ambao ni watu wake wanomuhusu na wafuasi wake waumini.
Isipokuwa mkewe tumekadiria kuwa miononi mwa watakaobakia nyuma.”

Mwenyezi Mungu alimwangamiza pamoja na walioangamia, kwa sababu alikuwa mnafiki akimpangia
njama mumewe Lut pamoja na maadui zake washirikina. Umetangulia mfano wa Aya hizi katika Juz .12
(11: 69 — 74)

Basi wajumbe walipokuja kwa familia ya Lut.

Alisema: “Nyinyi ni watu msiojulikana.”

Wakasema: “Bali tumekuletea yale waliyokuwa wakiyafanyia shaka.

Na tumefika kwako kwa haki na hakika tunasema kweli.

Ondoka na Ahali zako na usiku ungalipo nawe ufuate nyuma yao, wala yeyote kati yenu asigeuke

nyuma. Na mwende mnapoamrishwa.”

Na tukampa wahyi hukumu hiyo, ya kwamba wa mwisho wao ikifika asubuhi atakuwa amekatiliwa

mbali.

Wakaja watu wa mji huo wakifurahi.

Akasema: “Hakika hawa ni wageni wangu, basi msinifedheheshe.

Na mcheni Mwenyezi Mungu, wala msinihizi.”

Wakasema: “Je hatukukataza na watu.”

Akasema: “Hawa binti zangu ikiwa nyinyi ni watendayji.”

Naapa kwa umri wako! Hakika hao walikuwa katika ulevi wao wakimangamanga.

